
Nd. 365. Nefndarálit [4. máll
um frv. til 1. um breyt. á 1. nr. 34/1946, um fræðslu barna.

Frá minni hl. menntamálanefndar.

Nefndin varð ekki sammála um afgreiðslu málsins.
Með frv. þessu er stefnt að því, að laun fastra kennara við barnaskóla, sem

reknir eru af einstökum mönnum eða stofnunum, verði greidd úr ríkissjóði, hafi
skólarnir verið löggiltir af fræðslumálastjórn.

Minni hluti nefndarinnar telur sjálfsagt, að barnafræðslan sé á vegum ríkisins,
og álítur ekki rétt, að með lagabreytingu sé ýtt undir þá þróun, að margir einka-
skólar verði stofnaðir, enda er nefndin sammála um, að það skilyrði verði sett
fyrir greiðslu launa úr ríkissjóði til kennara við einkaskóla, að sá skóli, sem í
hlut á, hafi starfað fimm ár með góðum árangri að dómi fræðslumálastjórnar.

Minni hluti nefndarinnar telur það of langt gengið, að laun fastra kennara
við skóla, sem hér um ræðir, verði greidd að fullu úr ríkissjóði og bæjarsjóði, en
vill þó ganga til móts við óskir þeirra aðila, er þessa skóla kosta, og tryggja að-
stöðu kennaranna, sem í hlut eiga, til að öðlast rétt til lífeyris. Mun fylgi minni
hl. við frv. fara eftir því, hvort samþykkt verður breyting á 1. gr. þess.

Minni hl. nefndarinnar leggur til, að á frv. verði gerð svofelld

BREYTING:
Við 1. gr. 2. málsgr. orðist svo:
Nú hefur barnaskóli hlotið löggildingu samkv. 1. málsgr, og starfað fimm ár eða

lengur með góðum árangri að dómi fræðslumálastjórnar, og er þá heimilt að greiða
úr ríkissjóði hálf laun fastra kennara við þann skóla og iðgjald til lifeyrissjóðs,
6% af fjárhæð, er nemur fullum launum hlutaðeigandi kennara, enda fái þeir
greiddan úr hlutaðeigandi bæjarsjóði eða sveitarsjóði lögmæltan hluta launa og
iðgjalds til lífeyrissjóðs og verði ráðnir eftir sömu reglum og kennarar barnaskóla.

Alþingi, 9. febr. 1956.

Páll Þorsteinsson,
fundaskr., frsm.

Halldór Ásgrímsson.


